
Газет 
2007 жылғы

22 қарашадан
шығады

Тілегіміз – тату тірлік, мұратымыз – ауыз бірлік!

РЕСПУБЛИКАЛЫҚ ТӘУЕЛСІЗ АҚПАРАТТЫҚ, ТАНЫМДЫҚ, ҚОҒАМДЫҚ-САЯСИ ГАЗЕТІ№13 (869) Сәрсенбі 27 наурыз 2024 жыл

gazeta_eltilegi@mail.ru

ЕЛ ТIЛЕГI
 http://www.qsip.kz/     http://www.instagram.com/eltilegigazeti   http://www.facebook.com/eltilegigazeti

Биыл бірінші 
сыныпқа өтініш 
қабылдау 1 сәуірде 
басталып, 2024 жылдың 
31 тамызына дейін 
жалғасады.

Ат а-ана лар  ба ланың 
құжаттарын электрондық 
үкіметтің xn--gov-qdd.kz. веб-
порталы арқылы тапсыра алады. 
Жаңа оқу жылында бірінші 
сыныпқа 370 мыңнан астам бала 
барады деген болжам бар.

«Кейбір  заңнамалық 
актілерге білім беру, тәлімгерлік 
және балалардың қауіпсіздігі 
м ә с е л е л е р і  ж ө н і н д е г і 
заңына сәйкес лицейлер мен 
гимназияларға 1-сыныпқа 
қабылдау кезінде емтихан 
өткізуге тыйым салатын ереже 
енгізілді. Барлық балалар, 
дайындық деңгейіне қарамастан, 
тең мүмкіндіктерге ие болады. 
Бұл бастама тестілеу мен 

әңгімелесуге байланысты 
бірінші сынып оқушыларындағы 
психологиялық қысымды 
азайтуға бағытталған», – деді 
орта білім комитетінің басқарма 
басшысы Әлия Чокушева.

   Балалар бірінші сыныпқа 
алты жастан бастап ата-
анасы немесе заңды өкілінің 
өтініші негізінде қабылданады. 
Өтінішпен бірге №065у 
формасындағы денсаулық 
жағдайы туралы анықтама, 026/у-
3 баланың денсаулық паспорты 
және баланың екі дана 3х4 
фотосуреті болу керек. Өтініш 
демалыс және мереке күндерді 
қоспағанда, дүйсенбіден жұмаға 
дейін қабылданады.

Ауыл 
шаруашылығы – 
ел экономикасын 
дамытушы маңызды 
салалардың бірі. Соның 
ішінде Қызылорда 
облысының ауыл 
шаруашылығы 
саласына мемлекет 
тарапынан үлкен 
қолдаулар көрсетіліп 
келеді.

Сыр өңірінің негізгі 
экономикалық тіреуші саласы 
– ауыл шаруашылығында жыл 
басынан бері айтарлықтай өсім 
қалыптасып келеді. Мәселен, 
қаңтар-ақпан айында аталмыш 
салада 12 379,8 млн теңгенің 
өнімі өндірілген. Тиісінше, бұл 
өткен жылмен салыстырғанда 
102,2 пайызға артқан. Ал, 
тамақ өнімдерін өңдеу көлемі 
2023 жылдың осы кезеңімен 
салыстырғанда 110,0 пайызды 
құрады.

Бейнеттен бел жазбай ала 
жаздай еңбек ететін диқаншы 
қауым биыл 187,0 мың гектарға 
егін егіп, ауыл шаруашылығы 
дақылдарын орналастырады деп 
болжануда. Оның ішінде Сыр 
саласының көлемі – 83,9 мың 
гектарды құрап отыр. Ал, дәнді 
дақылдар – 93,7 мың га, майлы 
дақылдар – 5,0 мың га, мал 
азықтық дақылдар – 71,0 мың 

га, картоп, көкөніс, бақша – 17,3 
мың гектарға егіледі. Сондай-
ақ, биыл негізгі дақыл күріштің 
көлемін азайтып, орнына суды 
аз қажет ететін әртараптандыру 
бағытындағы дақылдардың 
көлемін 2,3 мың гектарға дейін 
ұлғайту межеленуде.

Бүгінде көктемгі егін егу 
жұмыстарының дайындық 
барысы да жоспарға сәйкес 
жүргізілуде. Соның ішінде, тұқым 
дайындау және оны орналастыру 
жұмыстары басталып кетті. Атап 
айтқанда, көктемгі егіске облыс 
бойынша 21 304 тонна күріш 
тұқымы құйылды. Бұдан бөлек, 
992 тонна жаздық бидай, 736 
тонна күздік бидай, 58,4 тонна 
арпа, 10,8 тонна тары, 67,6 тонна 

дәндік жүгері, 5,0 тонна күнбағыс, 
107 тонна мақсары, 13,5 тонна 
соя, 21,8 тонна сүрлемдік жүгері 
және 298 тонна жоңышқа тұқымы 
құйылды. Қазіргі таңда ауыл 
шаруашылығы құрылымдары 
бойынша қажетті тұқымдар 100 
пайызға қамтылған.

Шаруалардың татымды тірлігі 
техникалар арқылы түлейді. 
Осы жылғы есеп бойынша 
шаруашылық құрылымдарының 
есебіндегі 3 799 бірлік ауыл 
шаруашылығы техникалары 
көктемгі дала жұмыстарына 
қатысатын болады. Осы 
техникалардың 3 495 бірлігі 
жөндеуден өткізілді, қалғаны 1 
сәуірге дейін толық дайын болады 
деп күтілуде.

ҚЫЗЫЛОРДА ОБЛЫСЫНДА 
187,0 МЫҢ ГЕКТАРҒА ЕГІН ЕГІЛЕДІ

Басқосуға аталған компания-
ның бас директорының орын-
басары Алькамас Ясин Таха 
Мохамед Шитпен, Қазақстан 
Рес публика бойынша бас дирек-
тордың орынбасары Наркес 
Бегалиева, өңірлік директор 
Арман Абдымананов, даму 
жөніндегі директор Алексей 
Новиков пен жауапты сала 
басшылары қатысты. Кездесуде 
Қызылорда облысы аумағындағы 
республикалық маңызы бар 
«Самара-Шымкент» автомобиль 
жолын жөндеу мәселесі талқы-
ланды.

Аймақ басшысы атқарылған 
жұмыстарды атап өтіп, алдағы 
жоспарларға тоқталды.

«Қазақстан мен Біріккен 
Араб Әмірліктері - ұзақ жылдар 
бойы ашық және сенімді қарым-
қатынас орнатқан стратегиялық 
серіктестер. Мемлекет басшысы 
Қасым-Жомарт Кемелұлы 
2023 жылғы 10 қазандағы 
облысымызға сапары кезінде 
«Батыс Еуропа – Батыс Қытай» 
халықаралық дәлізінің Ақтөбе 
қаласына дейінгі аумағын 1-ші 

санатқа ауыстыру жөнінде 
тапсырма берді. Республикалық 
маңызы бар «Самара-Шымкент» 
автомобиль жолының 810 
шақырымы Сыр өңірінен өтеді, 
Қызылорда қаласынан Ақтөбе 
облысының шекарасына дейін 
566 шақырым. Бұл бағытта 5 
аудан мен Байқоңыр қаласы, 320 
мың халқы бар 119 елді мекен 
орналасқан. Аталған жоба осы 
жылдың соңында басталады 
деп күтілуде. Өңір халқы үшін 
бұл жобалардың маңызы 
зор, іске асқанда әлеуметтік-
экономикалық дамуға оң септігін 
тигізеді. Сіздерге перспективалық 
жобаларды іске асыруда 
мүмкіндігінше жан-жақты қолдау 
көрсетеміз. Біздің өңірге жасаған 
сапарыңыз Қызылорда облысы 
мен Біріккен Араб Әмірліктері 
арасындағы достық байланысты 
одан әрі нығайтатынына 
сенімдімін», - деді Нұрлыбек 
Нәлібаев.

Басқосуда Алькамас Ясин 
Таха Мохамед Шитпен бірлесіп 
жұмыс жасауға мүдделі екенін 
айтып, жобаның сәтті жүзеге 

асырылуына тілектестігін 
білдірді.

Қызылорда облысы аума-
ғында жергілікті маңызы бар 
автомобиль жолдарының 
ұзындығы – 3580,5 шақырым. 
Оның 1014 шақырымы - 
республикалық, 555 шақырымы 
- облыстық, 2011 шақырымы - 
аудандық маңызы бар автомобиль 
жолдары. Өткен жылы жол 
инфрақұрылымын дамытуға 
бюджеттен 38,5 млрд. теңге 
бөлініп, 671 шақырым жолдар, 
көшелер және көпір өткелдері 
жөндеуден өтті. Осылайша 
облыстағы жақсы жағдайдағы 
жолдың үлесі 87,5 пайызға 
жетті. Қазір республикалық 
және облыстық бюджеттен 
бөлінген қаржыға 247 шақырым 
жолдар жөндеуден өтеді деп 
жоспарлануда.

2022 жылдан бері «Қызыл-
орда-Жезқазған» респуб ликалық 
маңызы бар автомобиль жолы 
қайта жаңғыртудан өтуде (424 
шақырым). Оның Қызылорда 
облысына тиесілі аумағы - 216 
шақырым. Құрылыс-монтаждау 
жұмыстары 6 лотқа бөлінген. 
Жобаның құны - 108,5 млрд. 
теңге. Бүгінде жолдың 104 
шақырымы асфальтталды.

«Ел тілегі» ақпарат

ҚЫЗЫЛОРДА АУМАҒЫНДАҒЫ 
«САМАРА-ШЫМКЕНТ» АВТОМОБИЛЬ 
ЖОЛЫ ЖӨНДЕУДЕН ӨТЕДІ

Облыс әкімі Нұрлыбек Нәлібаев Қазақстанда ірі 
автожолдар жобасын қаржыландыруға және жүзеге 
асыруға мүдделі Біріккен Араб Әмірліктерінен 
келген «Al Badie Group for Trading & Investment LLC» 
компаниясының өкілдерімен кездесті. 

Облыс әкімі Нұрлыбек Нәлібаев «Жайлы мектеп» 
ұлттық жобасымен қала аумағында бой көтерген 900 
орындық мектептің құрылыс алаңына барды. Келісім-
шарт құны 5 млрд теңгеден асатын білім ордасы өткен 
жылдан бері салына бастаған болатын, бас мердігер 
– «СК Дәнекер» ЖШС. Еске салсақ, Мемлекет 
басшысының бастамасымен қолға алынған «Жайлы 
мектеп» ұлттық жобасы аясында өңірде биыл 10 мектеп 
ел игілігіне табысталады.  Тағы 11 білім ұясының 
құрылысы жүргізіледі. Аймақ басшысы мердігерлерге 
құрылыс сапасын қатаң бақылауда ұстауды, мерзімінде 
аяқтауды тапсырды.

Қызылорда облысы әкімінің баспасөз қызметі

АЙМАҚ БАСШЫСЫ ЖАЙЛЫ МЕКТЕПТІҢ  
ҚҰРЫЛЫСЫМЕН ТАНЫСТЫ

ҚАЛА ӘКІМІ АППАРАТЫНЫҢ 
БАСШЫСЫ ТАҒАЙЫНДАЛДЫ

Шаһар басшысы Серік Қожаниязов 
актив отырысында жаңа аппарат басшысын 
таныстырды. Бұл лауазымға Тасқараев 
Мұрат Ибрагимұлы тағайындалды. 
Қала әкімі аппаратының алдында тұрған 
шешілуі тиіс мәселелерге тоқталған Серік 
Салауатұлы тағайындалған аппарат 
басшысына бірқатар міндеттер жүктеді.

«Мұрат Ибрагимұлы - өзекті мәселелерге терең талдау 
жасап, жұмыстың тиімділігін арттырып, кадрлық құрамды 
нығайтып, тәртіпті күшейту керек. Бұл ретте, мемлекеттік 
қызметте жинаған мол тәжірибеңізбен осы жұмыстарды 
жоғары деңгейде іске асыратыныңызға сенім білдіремін», 
-деді шаһар басшысы.

Мұрат Ибрагимұлы 1989 жылы Қызылорда 
облысында дүниеге келген.  Жоғары білімді. Қызылорда 
гуманитарлық заң колледжін және Қожа Ахмет Яссауи 
атындағы халықаралық қазақ-түрік университетін «Заңгер», 
«Құқықтану» мамандықтары бойынша бітірген. Еңбек 
жолын Қармақшы ауданы әкімі аппаратының маманы 
болып бастаған. 

2010-2011 жылдары Жосалы кенті әкімі аппаратының 
жетекші маманы, инспекторы, Қармақшы аудандық 
жұмыспен қамту және әлеуметтік бағдарламалар бөлімінің 
инспекторы болған.

2011-2020 жылдары Қызылорда облысының 
энергетика және тұрғын үй-коммуналдық шаруашылығы 
басқармасының мемлекеттік сатып алу және құқықтық 
жұмыстар бөлімінің бас маманы, бөлім басшысы, облыстық 
индустриялық-инновациялық даму басқармасының 
әкімшілік бөлімінің басшысы, Қызылорда облысы әкімі 
аппаратының бас инспекторы, бас инспектор-облыс әкімі 
орынбасарының көмекшісі қызметтерін атқарды. 

2020-2022 жылдары Қызылорда облысының кәсіпкерлік 
және туризм басқармасы басшысының орынбасары, 
Қызылорда облысы әкімі аппаратының ұйымдастыру-
инспекторлық жұмыс және аймақтық даму бөлімінің бас 
инспекторы, облыс әкімі хатшылығының бас инспекторы 
болды.

2022 жылдың қазан айынан осы кезге  дейін 
«Қызылорда» өңірлік инвестициялық орталығының 
директоры қызметін атқарып келді. 

Ал, бұған дейін қала әкімі аппаратының басшысы 
болған Абатов Жасұлан Уәлиұлы облыс әкімінің аппараты 
басшысының орынбасары лауазымына  ауысуына 
байланысты қызметінен босатылды. Жасұлан Уәлиұлына 
шаһардың дамуына қосқан зор үлесі үшін Қызылорда 
қаласының ең жоғарғы марапаты «Құрмет» грамотасы 
табысталды.

2024 жылғы 1 наурыздағы 
жағдай бойынша зейнеткерлер саны 
– 2 млн 354 мың адам.

2024 жылғы 1 наурыздағы жағдай 
бойынша жиынтық зейнетақының 
орташа мөлшері 132 852 теңгені 
құрады, оның ішінде ынтымақты 
зейнетақы мөлшері – 90 091 теңге, 
базалық зейнетақы – 42 761 теңге.

2018 жылғы 1 шілдеден бастап 
мемлекеттік базалық зейнетақы 
төлемі зейнетақы жүйесіндегі өтілін 
ескере отырып, әр алушыға жеке 
тағайындалатынын еске саламыз.

Бұл ретте 1998 жылғы 1 
қаңтардағы жағдай бойынша 
ынтымақты жүйеде жұмыс істеген 

уақыты, сондай-ақ міндетті 
зейнетақы жарналары (бұдан әрі – 
МЗЖ) төленген кезеңдер зейнетақы 
жүйесіндегі еңбек өтіліне қосылады.

Егер азаматтың зейнетақы 
жүйесіндегі өтілі 10 жыл немесе 
одан аз болса, сондай-ақ мүлде 
жоқ болса, базалық зейнетақы ең 
төменгі күнкөріс деңгейінің 65%-
на тең болса, содан кейін 10 жылдан 
асқан әр жыл үшін оның мөлшері 2 
%-ға артады. Ал егер сіздің өтіліңіз 
20 жыл болса, базалық зейнетақы 
төменгі күнкөріс деңгейінің 85 %-ын 
құрайды. Еңбек өтілі 30 жыл немесе 
одан көп болса, күнкөріс деңгейінің 
ең жоғарғы мөлшерінде яғни 105% 

белгіленеді.
Егер бір ай ішінде міндетті 

зейнетақы жарналары Бірыңғай 
жинақтаушы зейнетақы қорына 
бірнеше рет аударылса, жинақтаушы 
жүйеге қатысу мерзімі бір айды 
құрайды. Осылайша міндетті 
зейнетақы жарналары неғұрлым 
тұрақты және толық көлемде 
аударылатын болса, зейнет жасына 

жеткенде базалық зейнетақы 
төлемдерінің мөлшері соғұрлым 
көп болады.

Өз кезегінде азаматтың жасына 
байланысты зейнетақы төлемдерінің 
мөлшері 1998 жылғы 1 қаңтардағы 
жұмыс өтіліне (кем дегенде 6 ай 
қажет) және зейнеткерлікке дейінгі 
кезеңдегі орташа айлық табысына 
байланысты болады.

ЗЕЙНЕТАҚЫНЫҢ ОРТАША МӨЛШЕРІ БЕЛГІЛІ БОЛДЫ
Еңбек министрлігінің мәліметінше, жыл басынан бері 

Қазақстанда жалпы сомасы 616,3 млрд теңге зейнетақы 
төленді, оның ішінде базалық зейнетақы (193,8 млрд теңге) 
және бірлескен зейнетақы (422,5 млрд теңге). 2024 жылдың 
1 наурызындағы жағдай бойынша елімізде 2,354 миллион 
зейнеткер бар.

АРДАГЕРЛЕР КЕҢЕСІНІҢ 
ТӨРАҒАСЫ САЙЛАНДЫ
Қалалық ардагерлер кеңесінің пленумы 

өтіп, онда өткен жылы атқарылған 
жұмыстардың есебі айтылды. Пленум 
мүшелері кеңес жұмысына оң бағаларын 
беріп, қорытындысымен қаулы бекітілді. 

Бұған дейін төраға қызметін атқарып 
келген Сұлтанбек Тәуіпбаевтың басқа 
жұмысқа ауысуына байланысты кеңес 
төрағасы міндетінен босатылды. Оның орнына 
қоғам қайраткері Шакизат Төребаевтың 
кандидатурасы ұсынылып, пленум мүшелері 
бірауыздан қолдады. 

   Пленум отырысына қатысқан қала 
әкімінің орынбасары Дархан Тұрсынбаев және 
облыстық ардагерлер кеңесінің төрағасы Серік 
Дүйсенбаев ұйымның жаңадан сайланған  
төрағасы  Шакизат Хамитұлына сәттілік 
тілеп, Сұлтанбек Тәуіпбаевтың осы кезге 
дейін атқарған  қызметіне  ризашылықтарын 
білдірді.

БІРІНШІ СЫНЫПҚА ҚҰЖАТ 
ҚАБЫЛДАУ БАСТАЛАДЫ

ХАБАР

Аудан әкімі Берік Сәрменбаев 
«AMANAT»  партиясының аудандық 
филиалында тұрғындарды жеке 
мәселелері бойынша қабылдаған болатын.

Қабылдауға 6 тұрғын келіп, өз 
мәселелерін көтерді. Олар кәсіпкерлік, 
балық шаруашылығын дамыту, тұрғын 
үй құрылысы үшін жер телімін алу, аудан 
орталығында жүргізіліп жатқан құрылыс 
нысандарының жай-күйі, тұрақты 
жұмысқа орналасу мәселелерімен 
жүгінген еді. 

Аудан басшысы кәсіпкерлік 
саласында мемлекеттік бағдарламалар 
арқылы кәсіп бастауға болатыны жөнінде, 
жұмыссыздық мәселесі бойынша 
мамандықтарға сәйкес сұраныс болған 
жағдайда бос жұмыс орындарына 
кезектілікпен жіберілетіндігін түсіндірді. 

Басқа мәселелер бойынша да тиісті 

заңдылықтарға сәйкес жұмыстар 
жасалатынын айтты. 

– Жалпы аудан көлемінде жергілікті 
халық жеке қабылдауына жазылып, 
жеке мәселелерін көтеріп жатады. 
Шын мәнінде, әрбір қабылғау келген 
азаматтардың өтініш-тілектерін тыңдау 
арқылы мәселені басты назарға аламыз. 
Әрине, кез келген салаға жауапты 
басшыларға тұрғындардың мәселесін 
шешуге қатысты жұмыстар жүргізіледі. 
Мәселенің маңыздылығы зерделенеді. 
Кезең-кезеңі бойынша шешімі табуға 
тиісті дүниелер түбегейлі қарастырылады, 
– деді аудан басшысы. 

Аудан әкімі Берік Әбдіғаппарұлы 
тиісті сала басшыларына жеке қабылдауға 
келген әрбір тұрғынның мәселесін 
бақылауға алу жөнінде тапсырма берді.

Қызылорда облысында 
Конго-қырым қанды безгегінің 
ошағы шығуы мүмкін деген 115 
елді мекен анықталды.

Биыл Қызылорда облысы 
бойынша Конго-қырым қанды 
безгегінің ошағы шығуы 
мүмкін деген 115 елді мекен 
қолайсыз деп есепке алынды. 
Аталған қолайсыз аумақтарда 
кенеге қарсы залалсыздандыру 
жұмыстарының көктемгі кезеңі 
сәуір айында басталады деп 
жоспарланып отыр.

« Ө ң д еу  ж ұ м ы с т а р ы 
облыстың оңтүстік аймақтарынан 
бастап жүргізіледі. Осыған 
орай  тұрғындарға  мал 
қораларға механикалық 
тазалау жұмыстарын жүргізуді 
сұраймыз. Былтыр Қазалы, 
Жалағаштан басқа ауданның 

барлығында Конго-қырым 
қанды безгегі тіркеліп, облыс 
бойынша эпидемиологиялық 
ахуал қолайсыз болды. Облыста 
48 күдікті науқас тіркеліп, оның 
13-інің диагнозы расталды. 
Тұрғындар үшін кенеден 
келетін қауіп тек көктем-жаз 
айларында ғана емес, жыл 
көлемінде сақталуда. Былтыр 
Конго-Қырым геморрагиялық 
қызбасына шалдығу жағдайы 
желтоқсан айынды да тіркелген 
болатын. Бұл жағдайға ауа-
райының қолайлы болуы, 
аурудың табиғатта таратушы 
көзі кенелердің белсенділігінің 
жоғарылығы өз септігін тигізді», 
– деп мәлім етті Қызылорда 
облысының санитариялық-
эпидемиологиялық бақылау 
департаментінен.

Аймақ басшысы әлеуметтік 
нысандардың құрылысын 
сапалы жүргізіп, мерзімінде 
аяқтау өте маңызды екенін 
ескертті. 

«Соңғы жылдары аймағымыз 
қарқынды құрылыс алаңына 
айналып, республика бойынша 
алдыңғы қатарға тұрақтадық. 
Биыл 139 нысан салуға 
100,1 млрд. теңге бөлінді. 
Қаражат жыл аяғына дейін 
едәуір көбейетін болады. 
Құрылысшылар кемшіліктерге 
жол бермей, асқан жауапкершілік 
танытуларыңыз қажет деп 
есептеймін. Қызылорда қаласы 
және аудан әкімдері, тиісті 
басқарма басшылары облыс 
аумағындағы барлық құрылыс 
нысандарын тұрақты бақылауға 
алыңыздар», - деді Нұрлыбек 
Машбекұлы.

Жиында жоспарланған және 
құрылысы басталған нысандар 
бойынша атқарылған жұмыстар 
қаралып, тиісті тапсырмалар 
берілді. Қала, аудан әкімдері мен 
жауапты басқарма басшылары 

баяндама жасады.
Талқылаудан соң облыстық 

құрылыс, сәулет және қала 
құрылысы басқармасына Арал 
және Қазалы аудандарындағы 
«Руханият орталықтарының» 
құрылысын 1 сәуірге дейін, 
« Ау ы л д ы қ  д е н с аул ы қ 
сақтауды жаңғырту» ұлттық 
жобасы аясында салынатын 
11 дәрігерлік нысанның 
құрылысын 15 мамырға дейін 
бастау тапсырылды. Қармақшы, 
Жалағаш, Сырдария аудандары 
әкімдері спорт кешендері 
құрылысын 30 сәуірге дейін 
толық аяқтауды ұйымдастыруы 
керек. Облыстық бақылау 
жөніндегі басқармасы құрылыс 
сапасына қатаң бақылау орнатып, 
кемшіліктердің алдын алуға 
жауапты болмақ.

Мәжіліс соңында облыс 
әкімі барлық жауапты сала 
басшыларына нысандардың 
құжатын әзірлеуден бастап, 
салалық нормативтерге 
сәйкестігін алдын-ала бақылау 
қажеттігін қатаң ескертті.

Нұрлыбек Машбекұлы: 

ҚҰРЫЛЫСҚА ҚАТАҢ 
БАҚЫЛАУ ҚАЖЕТ

Облыс әкімі Нұрлыбек Нәлібаевтың 
төрағалығымен өткен мәжілісте құрылысы 
салынатын нысандардағы дайындық мәселесі 
талқыланды. Бұл туралы Қызылорда облысы 
әкімінің баспасөз қызметі хабарлады. 

«Елімізде жеңіл өнеркәсіптің 
мысын әлі күнге импорт басып 
жатыр. Бұған мемлекеттік 
қолдаудың жеткіліксіздігі және 
салықтың жоғары жүктемесі 
себеп. Мысалы, 2024 жылғы есеп 
бойынша елімізде тоқылған және 
трикотаж шұлық бұйымдарын 
өндірумен айналысатын заңды 
тұлғалардың саны 24 қана 
болған. Оның ішінде бір ғана 
кәсіпорын орта бизнес болса, ал 
қалған 95,8%-ы шағын бизнестің 
қатарында. Бұл ретте шұлық 
түрлерінің 80 пайызы шетелден 

әкелінеді. Импорттық тауарлар 
өте арзан бағада болғандықтан, 
жоғары сұранысқа ие. Сол 
себепті отандық өндірушілер 
импорттық өнімдермен бәсекеге 
түсе алмайды. Импорттық өнімнің 
басым бөлігі төмен баждармен 
әкелінеді. Бұған Қазақ-Қытай 
шекарасындағы экономикалық 
және контрабандалық сипаттағы 
құқық бұзушылықтар да ықпал 
етеді», – деді Мәжіліс депутаты.

Сондай-ақ ,  ол  жеңіл 
өнеркәсіп саласындағы отандық 
кәсіпорындар 12% салық төлеп 

отырғанын айтты. 
«Мұның бәрі отандық өнімнің 

түпкілікті бағасы қымбатқа түсуіне 
әкеп соғады. Елімізде өндірілген 
өнім көлемін мемлекеттік 
субсидиялау көзделмеген. Біздің 
кәсіпкерлер үшін негізгі экспорт 
нарығы Ресей болып тұр. Онда 
жыл сайын 9,7 млн доллардың 
өнімі жеткізіледі. Бұл барлық 
экспорттың 98%-ы деген сөз. 
Былтыр отандық кәсіпорындар 
басқа елдерге 9,9 млн доллардың 
490,9 тонна шұлық өнімдерін 
экспорттады. Бұл өте төмен 
көрсеткіш», – деген депутат 
Қытайдың жеңіл өнеркәсіпті 
қолдау саясатын мысалға келтірді.

Депутат Үкімет басшысынан 

шұлық өндіретін қазақстандық 
кәсіпорындарды ішкі нарықта 
алынатын 12% қосылған құн 
салығынан босатуды сұрады.

«Өндірушілерге шығарылатын 
өнімнің салмақтық көлеміне қарай 
мемлекеттік субсидиялар бөлуді;

Осы салада 3%-дан аспайтын 
жеңілдетілген несие беруді;

Қазақстан-Қытай шекара-
сындағы экономикалық және 
контрабандалық қылмыстарды 
жоюды;

Өзіміздің кәсіпорындар 
өндіруге дайын жеңіл өнеркәсіп 
өнімдерінің жекелеген түрлерінің 
импортына баж салығын 
ұлғайтуды сұраймын», – деді 
Қайрат Балабиев.

ҚАЗАҚСТАНДЫҚТАР КИІП ЖҮРГЕН ШҰЛЫҚТЫҢ 
80 ПАЙЫЗЫ ШЕТЕЛДІКІ – ДЕПУТАТ

Ұ л ы с т ы ң  ұ л ы  к ү н і 
қарсаңында, Әйтеке би кенті 
көшелерін қоқыстан тазартып, 
көктем келбетінің әсемдігіне 
үлес қосу мақсатында жылдағы 
үрдіс бойынша, сенбіліктер де әр 
сенбі сайын үзілмей өткізілуде. 
Қазалы ауданы, Әйтеке би кенті 
әкімдігі ұсынған мәліметке 
сенсек, тазалық айлығы 
басталғаннан бекітілген кестеге 
сәйкес, жеті аймақ бойынша, 
сенбілік серпінді жүргізілген. 
Аталған аймақтардағы тазалық 
жұмыстарын ұйымдастыру 
Қазалы ауданы әкімінің 
орынбасарларына, аудан әкімінің 
аппарат басшысына, Қазалы 
аудандық мәслихат төрағасына 
жүктелген. 

   Тиісті тапсырма аясында 
кент орталығындағы алпыс бес 
көшенің көркі ретке келтірілді. 
Ал, мекен шырайын кіргізіп, 

қоршаған ортаға әдемілік 
сыйлайтын маңызды шараға 
сексен беске жуық мекеме, 
нақтырақ айтсақ, сегіз жүз 
елу адам ұйымшылдықпен 
атсалысты. Тазалық жұмыстарын 
жеңілдетуге,  сондай-ақ, 
сенбілік нәтижесінде жиналған 
қоқысты арнайы орындарға 
тасымалдауға он техника 
жұмылдырылды. Бөлінген 
көшелер мен аумақтарда шөп 
шабылып, қоқыстар жиналып, 
жол жиектері тазартылды. Бұл 
шарадан тұрғындар да қалыс 
қалмай, белсенділік танытты. 

   Әйтеке би кенті 
көшелеріндегі тынымсыз тірлікке 
қарап, тазалық жұмыстары 
жақсы қарқынмен жалғасып 
жатыр деуге негіз бар. Өйткені, 
игі іске жұмылған тұрғындар 
өздерінің жауапкершіліктерін 
байқатуда. Олар, «Көптің ісі 

жоғалмас»  деген даналыққа 
жүгініп, маңызды міндетті 
ыстық ықыласпен орындауда. 
Бұл ретте, жергілікті атқарушы 
билік өкілдері де жақсы іске 
жаршы болып отырғандығын 
айта кету керек. Олар көптің 
ісіне үн қосып қоймай, тазалық 
жұмыстарын жіті қадағалап 
отыр. Әкімдік қызметкерлері 
Әйтеке би кентінің сәулеттік 
келбетін жақсарту мақсатында 
барлық мекеме, кәсіпорындарға, 
кәсіпкерлік субьектілеріне 
қоршаған қоршаулары мен 
қақпаларын, аулаларын таза 
ұстау мақсатында сырлау, әктеу, 
жаңарту жұмыстарын жүргізу 
жөнінде ескертпе хаттары 
таратып, тұрғындармен үйлесімді 
жұмыс атқаруда. Осы міндеттерді 
үйлестіруге арнайы үш маман 
бекітілген. Бүгінде, олар 
тынымсыз түсіндірме жүргізуде. 
Осындай, жұмыстардың аясында 
он үш мектеп, алты балабақша, 
алты денсаулық сақтау мекемелері 
сырлап, жаңарту жұмыстарын 
жүргізуде. 

«Ел тілегі» ақпарат

КЕНТ КӨРКІ – КӨПТІҢ ІСІ

Мәжіліс депутаты Қайрат Балабиев Премьер-
министрге жолдаған депутаттық сауалында шұлық 
өндіретін қазақстандық кәсіпорындарды қосылған құн 
салығынан босатуды ұсынды. 

Көктем – тазалық пен көктеп-көгерудің кезі. 
Қазалы аудан аумағын жиыстырып, туған топырақты 
түлетуге, сондай-ақ, көркейтіп-көгалдандыруға 
қазалылықтар көктемнің алғашқы күнінен бастап-ақ, 
бел буа, білек түре кірісіп кетті. 

ҚЫЗЫЛОРДАДА 
«МЕНІҢ 
БАУЫРЫМ»  
ЖОБАСЫНА 
600-ГЕ ЖУЫҚ 
ЕРІКТІЛЕР 
ҚАТЫСУДА
ҚР Президенті  Қасым-

Жомарт Кемелұлы: «Біздің 
еріктілеріміз мейірімділік пен 
адамгершілік, ынтымақтастық 
пен азаматтық жауапкершіліктің 
биік идеалдарын жүзеге 
асырады»,- деп ерікті жастарға 
зор сенім білдірді. Президент 
бастамасынан соң «МЕНІҢ 
БАУЫРЫМ» еріктілер жобасын  
Оқу-ағарту министрлігі 
мен Ғылым және жоғары 
білім министрлігі екіжақты 
келісіммен жүзеге асыруда. 
Жобаға Сыр өңірінде облыстық 
білім басқармасы мен Қорқыт 
ата атындағы Қызылорда 
университеті қатысады. Бүгін 
Т.Есетов атындағы 246 мектеп-
лицейі базасында еріктілермен 
алғашқы семинар өтті. 

Онда «Өркен» балалардың 
әл ауқатты арттыру  ұлттық 
ғ ы л ы м и  п р а кт и ка л ы қ 
институтының вице-президенті 
Гүлнар Балғабаева жобаның 
маңыздылығына тоқталып, 
еріктілерді белсенді қатысуға 
шақырды.  Сондай-ақ Қорқыт 
ата атындағы Қызылорда 
университетінің Ректоры-
Басқарма төрағасы сөз алды. 

-  «Менің бауырым» 
жобасы біздің ерікті жастарды 
жанашырлыққа шақыратын 
бірегей ұлттық жоба. 
Балалардың қауіпсіздігін 
қамтамасыз ету міндетіміз.  
Қорқыт ата  атындағы 
Қызылорда университеті бұл 
жобаны қолдайды. Біздің 
566 студентіміз жобаға 
белсенді қатысуға келіп отыр. 
Волонтерлік - осы ұлттық 
және жалпыадамзаттық 
құндылықтардың тікелей 
көрінісі. 

Еріктілердің өз елінің нағыз 
патриоты мен азаматы ретінде 
балаларды жақсылыққа, 
әділдікке, жасампаздыққа 
жетелеп, шығармашылық 
шабыт береді деп сенемін», - 
деді Бейбіткүл Каримова.

Жоба аясында балалардың 
қ ұ қ ы қ т а р ы н  қ о р ғ ау ғ а 
университеттің ерікті жастары 
белсенді қатысады. Облыстық 
б іл ім  б а с қа рма с ы ны ң 
қолдауымен Қызылорда 
қаласындағы жалпы білім 
беретін мектептерінде 
оқушылардың қолайлы 
әрі қауіпсіз ортада білім 
алуына жағдай жасалмақ. 
Жоба аясында еріктілер 
Оқу-ағарту министрлігінен 
келген білікті тренерлерден 
білім алып, мәдени, спорт, 
білім беру, салауатты өмір 
салты, бұзақылықпен күрес, 
құқық бұзушылықтың алдын 
алу, құқықтық білім беру, IT 
сауаттылығы т.б. салалары 
бойынша оқушылармен 
жұмыс істейді. Еріктілер 
қамқорлық пен мейірімге толы 
өз жобаларын ұсынып, әрі 
жүзеге асыратын болады.

«Қазақстан 
Республикасы Төтенше 
жағдайлар министрлігі 
Өнеркәсіптік қауіпсіздік 
комитетінің Қызылорда 

облысы бойынша 
департаменті» РММ-
нің сенім телефоны 
8(7242) 70-05-81

Қауіпті 115 елді мекен 
анықталды

– Осы оқу жылының басында 
Engopoly үстел үсті ойынын 
жасау идеясы келді. Маған бос 
уақытымда сыныптастарыммен 
«Монополия» ойынын ойнау 
қатты ұнайтын. Сондықтан 
өзімнің сүйікті пәнім ағылшын тілі 
мен үстел ойынын ұштастырамын 
деп шештім. Жалпы бұл ойынды 
ағылшын тілінің барлық деңгейіне 
баламалап жасауға болады. Қазіргі 
прототип А2 және B1 деңгейін 
қамтиды. Себебі мектептегі 
оқушылардың көпшілігі шет тілін 
осы деңгейдің бірінде меңгерген. 
Engopoly ойынының тиімділігі 
жоғары, себебі сөздік қор мен 
грамматикаға бағытталған 
сұрақтар Назарбаев зияткерлік 
мектебінің ағылшын тілін оқыту 
бағдарламасынан алынған.

  Идея іздеп, қарайтын 
ешқандай сайт немесе база жоқ. 
Мұндай идеялардың келуіне 
түрткі болатын фантастикалық 
жанрдағы кітаптарды жиі оқуым 
шығар. Мысалы, өзімнің сүйікті 
кітабым «Фаренгейт бойынша 451 
градус», – дейді кейіпкеріміз.

   Зияткердің Engopoly үстел 

үсті ойыны ағылшын тілі мен 
капиталистік стильдің қосындысы 
болғандықтан, оны барлық 
бағытта жаңартуға мүмкіндік бар. 
Бұл ойынды басқа деңгейлерге, 
басқа дағдыларға, тіпті, басқа да 
көзделген аудиторияға баламалап 
өзгерте беруге болады.

– Өз басым ойынның веб-
версиясын жасағым келеді, 
яғни, сайт түрінде қолданыста 
болғанын қалаймын. Жаңа жобаға 
авторлық құқықты алуға тырысып 
жатырмыз. Бұйырса, жуық арада 
міндетті түрде аламыз деген 
үміттемін.

Тіл үйренуге, білім алуға 
арналған мұндай ойындарды, 
жобаларды жай ғана жарыс 
үшін жасап көру бөлек те, өзім 
сияқты оқушыларға, төменгі 
сыныпта ағылшынды енді бастап 
жатқандарға арнап, мақсатты 
түрде іске асыру басқа дүние 
екен. Іштей жігерленіп, іске асыру 
үшін барыңды саласың. Әр қазақ 
баласы ағылшын тілін, жалпы 
өзге де шет тілдерді біліп, өз 
ұлтымызға пайдасын тигізсе, тіл 
арқылы жаңа қазақша контенттер 

жасаса деген тілек бар. Қазір бой 
емес, ой жарыстыратын заман. 
Мектеп те, білікті мұғалім де, 
интернет желісі, түрлі ғылыми 
еңбектер, шетелдік зерттеулер, не 
керек десеңіз, бәрі де қолжетімді. 
Сондықтан оқушы кезден бастап 
ізденіп, қоғамға, қазаққа пайдалы 
болу – мақсатым, – дейді ол.

   Иә, болашақ жастардың 
қолында деп ұрандаймыз. «Мен 
жастарға сенемін» деп Мағжанды 
жатқа оқимыз. Осылайша сөзбен 
ғана емес, іспен де жастарға сенім 
артып, қолдай алсақ Еламан 
сынды озық ойлы балалар 
оқушы кезінде-ақ сан түрлі жаңа 
жобаларды іске асырары анық.

ҚЫЗЫЛОРДАЛЫҚ ЗИЯТКЕР 
ЖАҢА ОЙЫН ОЙЛАП ТАПТЫ

Білімдіге қашанда мүмкіндіктер есігі ашық. 
Назарбаев зияткерлік мектебінің 10 сынып оқушысы 
Еламан Серікұлының ойлап тапқан ойыны ойға 
ой қосып, оқушының білімге деген талабы мен 
табандылығын арттыруға қауқарлы. Биология 
пәнінен өткізілген мектепішілік олимпиаданың 
бірнеше дүркін жеңімпазы, 2022-2023 оқу жылында 
мектептің өзін-өзі басқару ұйымында белсене қызмет 
атқарған зияткердің жаңа жобасымен танысқан едік.

АНТИКОРЫ БЮДЖЕТ ҚАРАЖАТЫНЫҢ 
НЕГІЗСІЗ ЖҰМСАЛУЫНЫҢ АЛДЫН АЛДЫ
Қызылорда облысы бойынша Сыбайлас жемқорлыққа қарсы іс-

қимыл департаменті сатып алулардың бірыңғай терезесіне тұрақты 
негізде мониторинг жасау арқылы 130 млн теңгеден астам бюджет 
қаржатының негізсіз жұмсалу фактісін анықтады.

Атап айтқанда, Қызылорда облысы Қазалы ауданы Әйтеке би кенті 
әкімінің аппаратымен жалпы көлемі 7 260 литр «АИ-92»  маркалы 
бензинді 1 литрін 18 303 теңгеге, яғни нарықтық құнынан 100 есе 
асып, сатып алу жоспарланған.

Департамент мемлекеттік сатып алуды ұйымдастырушының атына 
сатып алу бағасын қайта қарап, оны сәйкестендіру жөнінде ұсыныс 
хат жолдады. Атқарылған жұмыстың қорытындысымен 131 млн 
теңге  шамасында бюджет қаражаты үнемделді, әкімдіктің жауапты 
тұлғалары тәртіптік жауапкершілікке тартылды.

АУДАН ӘКІМІ ТҰРҒЫНДАРДЫ 
ҚАБЫЛДАДЫ

Көктем келді дегенше далада 
тынымсыз тіршіліктің қызатыны 
белгілі. Соның ішінде ауылдық 
жерлердегі шаруашылықтар 
жылдағы әдетімен көктемгі 
егін науқанына қамданып, 
дайындыққа кіріседі. 

Сондай-ақ берілетін су көлеміне сай 
егін егу жоспарын жүргізеді. Осы орайда  
бүгін Қармақшы ауданы әкімі Жандос 
Еркінбекұлының төрағалығымен аудандағы 
бірқатар бөлім басшыларының қатысуымен 
мәжіліс отырысы өтті. Мәжілісте көктемгі 
дала жұмыстарына дайындық барысы 
қаралды. Жиында аудан басшысы Қармақшы 
аудандық ауылшаруашылығы мен жер 
қатынастары бөлімінің басшысы Әсет 
Омаровқа көктемгі дала жұмыстарын қайта 

пысықтап, тұқым дайындау, минералды 
тыңайтқыштар мен жанар-жағармай қорын 
қалыптастыру, техникаларды әзірлеу 
сынды жұмыстарды қысқа мерзімде аяқтау 
керектігін тапсырды.

Соңғы жылдары Сырдария өзені нің 
арнасы күрт түсуінен, дария жағалауын-
дағылардың алаңы басым. Аймақтың 
экономикасы мен экологиясының өзегіне 
айналған өзеннің қазіргі ахуалы кім-кімге 
де оңай тиіп жатқан жоқ. Осы орайда сала 
басшыларына су беру жоспарын нақтылап, 
шаруашылықтармен тығыз жұмыс жасап, 
су лимитін бөлу мәселесін қолға алуды 
тапсырды. 

Аудан әкімі Жандос Еркінбек мәжілістің 
күн тәртібінде көтерілген мәселелер бойынша 
сала басшыларына тиісті тапсырмалар 
жүктеп, жиынды қорытындылады.

ҚАРМАҚШЫДА ЕГІН ЕГУ НАУҚАНЫНА 
ДАЙЫНДЫҚ ЖҰМЫСЫ ПЫСЫҚТАЛДЫ

МЕДИА

ҮРІМШІДЕ 
ЛОГИСТИКАЛЫҚ 
КОМПАНИЯЛАРДЫҢ 
КЕЗДЕСУІ ӨТТІ
Үрімшіде қазақстандық және 

қытайлық көлік-логистикалық 
компаниялардың кездесуі өтті.

Тараптар ынтымақтастықты 
одан әрі дамыту перспективаларын 
талқылады. 2024 жылғы 23 наурызда 
Үрімші қаласында Көлік министрі 
М.Қарабаевтың Қытай Халық 
Республикасына жұмыс сапары 
шеңберінде көлік-логистикалық 
ынтымақтастық бойынша дөңгелек 
үстел өтті. Дөңгелек үстелге 
60-қа жуық қазақстандық және 
қытайлық компания қатысты. ҚХР 
делегациясын Шыңжаң - Ұйғыр 
автономиялық ауданы халық үкіметі 
хатшысының орынбасары Льфан 
Жю бастап барды.

Іс-шара барысында компаниялар 
авиациялық, теміржол және 
автомобиль жүк тасымалдары, 
сондай-ақ жүк хабтарын құру 
және теміржол инфрақұрылымын 
дамыту саласында перспективалар 
ұсынды. Іскер топтар кездесуінің 
қорытындысы бойынша екі 
ел арасындағы өзара тиімді 
ынтымақтастықты тереңдету және 
кеңейту жөнінде уағдаластықтарға 
қол жеткізілді.

ҚАЗАҚСТАНДЫҚТАР 
ИСПАНИЯДА 
ҰСТАЛДЫ
Испанияның Азаматтық 

г в а р д и я с ы  қ ы л м ы с т ы қ 
топтың жолын кесті.Оларға 
криптовалютамен алаяқтық жасады 

деген күдік келтіріліп отыр. Құқық 
қорғау органдарының мәліметтері 
бойынша, ұйымдасқан топтың 12 
мүшесі ұсталды. Олар Қазақстан, 
Молдова, Ресей және Украина 
азаматтары.

   Тергеу қызметінің пікірінше, 
күдіктілер құны €50 асатын 
криптовалютамен түрлі алаяқтық 
әрекеттерді жүзеге асырған. Олар 
Испанияның провинцияларында 20 
алаяқтық операцияны іске асырған.

   Тергеу Еуропалық полиция 
агенттігі (Еуропол) мен Интерполдың 
қолдауымен атқарылды.

КИПР МЕН 
ҚАЗАҚСТАН 
АРАСЫНДА 
АПТАСЫНА 14 ӘУЕ 
РЕЙСІ ҚАТЫНАЙДЫ
Кипр мен Қазақстан арасында 

аптасына әр тараптан 7 әуе рейсі 
орындалуы мүмкін. Бұл туралы 
Азаматтық авиация комитетінің 
баспасөз қызметі мәлімдеді. 

Қазақстан Республикасы 
Премьер-Министрінің орынбасары 
- Сыртқы істер министрі М.А. 
Нұртілеу Кипр Республикасының 
С ы р т қ ы  і с т е р  м и н и с т р і 
Константинос Комбос мырзамен 
ресми кездесуі аясында 2024 жылғы 
25 наурызда екі елдің авиациялық 
биліктері дайындаған әуе қатынасы 
мәселелері бойынша өзара түсіністік 
туралы меморандумға қол қойылды.

Өзара түсіністік туралы 
меморандум әр тараптың 
тағайындалған тасымалдаушылары 
аптасына 7 рейске дейін орындау 
құқығын көздейді. Сондай-ақ, әр 
тараптан тасымалдаушылардың 
б і р н е ш е  т а ғ а й ы н д а л у ы 
қарастырылған.

Ме м о р а н д ум ғ а  с ә й ке с 
қазақстандық әуе компаниялары 
Кипр Республикасы аумағындағы 
– Ларнака және Пафос қалаларына, 
Кипр әуе компаниялары Қазақстан 
Республикасының аумағындағы - 
Астана және Алматы қалаларына 
тасымалдауды орындауға құқылы.

Өзара түсіністік туралы 
меморандумға қол қою екі ел 
арасындағы экономикалық, іскерлік 
және туристік ынтымақтастықты 
нығайтуға мүмкіндік береді.

Нәтижесімен биыл екі айда 
43 жалғыз басты аналардың 
пайдасына 40 млн теңге 
алименттен берешек өндірілді, 
64 қаскөй борышкер уақытылы 
алимент төлемегені үшін ӘҚБтК-
нің 669-бабымен әкімшілік 
жауаптылыққа тартылды, 
21 жеке сот орындаушы 
алиментті мәжбүрлеп өндіру 
кезінде өз міндеттерін тиісінше 
орындамағаны үшін тәртіптік 
жауапкершілік көрілді.

« П р о к у р а т у р а н ы ң 
бастамасымен алимент төлеуден 
жалтарып жүрген 9 қаскөй 
борышкерге қатысты ҚК-тің 
139-бабымен қылмыстық іс 
тіркелді, оның 4-уі қылмыстық 
жауаптылыққа, қалғандары 
бойынша тергеу жүргізілуде. 
Мысалы, борышкер Н.Н. өндіріп 
алушы Ж.А-ның пайдасына 2,9 
млн теңге алименттен берешегін 
төлеу үшін жұмыссыз ретінде 
тіркелмей, өзінің жалдамалы 
жұмыстардан тапқан табысын 
жасырып, алимент төлеуден 
жалтарған.

Осыған орай Қармақшы 
ауданының прокуратурасымен 
Н.Н-ке қатысты ҚК-тің 

139-бабымен қылмыстық іс 
тіркелді, соттың 06.03.2024ж. 
үкімімен Н.Н. кінәлі деп 
танылып, 1 жыл мерзімге 
бас бостандығынан шектеу 
жазасы тағайындалды», 
-  дел інген  Қызылорда 
облысының прокуратурасының 
хабарламасында.

Сондай-ақ, ағымдағы жылы 
прокуратураның бастамасымен 
уәк ілетт і  органдардың 
қатысуында ведомствоаралық 
мәжіліс өткізіліп, онда әділет 
және полиция органдарының, 
жеке сот орындаушылар өңірлік 
палатасының басшыларына 
жүйелі түрде рейдтік іс 
шаралар жүргізу, бос жұмыс 
орындарының жәрмеңкесін 
ұйымдастыру,  а лимент 
санатындағы атқарушылық 
өндірістерді ерекше бақылауға 
алу, қаскөй борышкерлерді 
қылмыстық жауаптылыққа 
тарту жұмыстарын күшейту 
тапсырылды.

Орындалу жағдайын облыс 
прокуратурасында тоқсан 
сайын қарау белгіленді. Қазіргі 
таңда бұл бағыттағы жұмыстар 
жалғасуда.

64 БОРЫШКЕР ӘКІМШІЛІК 
ЖАУАПТЫЛЫҚҚА ТАРТЫЛДЫ

Қызылорда облысының прокуратурасы биыл 
алимент өндіру бағытында бірқатар жұмыстар 
атқарды. Прокуратура органдарымен Әділет 
департаментіне және Жеке сот орындаушыларының 
өңірлік палатасына 10 заңдылықтың бұзылуын жою 
туралы ұсыну енгізілді.

Иә, еліміздің соттары осындай 
ауыр сәттерді бастан өткере 
отырып, заңның сақталуын 
қамтамасыз етеді. Адамның 
құқығын қорғайды. 

Қ а з і р  -  а қ п а р ат т ы ң 
дәуірі. Ақпарат ағымының 
толассыздығы соншалық, тіс 

қаққан мамандардың өзі оған ілесе 
алмайтындай күнге жетті. Бірақ, 
өкініштісі, сол ақпараттардың 
арасында дұрысы да, бұрысы 
да өріп жүр. Қайсысына сеніп, 
қайсысына бет бұрарыңды білмей 
қаласың.

Әсіресе, қазіргідей алаяқтақ-

тардың қаптаған заманында дұрыс 
ақпарат алудың маңызы өте зор.     
Ең бастысы, азаматтарымыз 
адаспайтындай, сан соғып 
қалмайтындай болуы керек.

Сот баспасөзі бұл мәселеде 
ерекше рөл атқарады. Себебі, 
баспасөз қызметі соттарда 
қаралған істер бойынша халықты 
ақпараттандырады. Заңдарды 
түсіндіреді. Жауапкершілікті 
жеткізеді. Сол арқылы алдау-
арбауға түсудің алдын алып, 
жаңа қылмыстардың болуына 
жол бермейді.

Заңның тілін, соттың тілін 
екінің бірі түсіне бермейтіні 
анық. Ал, сот баспасөзі қиыннан 
қиыстырылып, ресми стильде, 
құрмалас сөйлемдермен, құқық 
терминдерімен жазылған заңның 
талаптарын қарапайым сөздермен 
оқуға жеңіл, көңілге қонымды етіп 
қайта жазып, халықтың жүрегіне 
жеткізеді.  

Бұл жұмыс асқан шеберлікті 
талап етеді. Бір сөз дұрыс 
қолданылмаса,  болмашы 
қателіктен заң талабы басқа 
мағынада сипат алып кетуі 
мүмкін. Ал, бұл түптеп келгенде, 
азаматтарымыздың дұрыс ақпарат 
алмай, адасуына әкеп соғады.

Сот баспасөзінің ерекшелігі 

- соттарда қаралған істердің 
тәжіриебесін, заң нормаларын 
қазақы дүниетанымымызға 
сай қарапайым сөздермен 
халық назарына жеткізу. Менің 
түсінігімде, бұл -  жауапкершілік 
жүгі ауыр қызмет. Былай айтқанда, 
халық пен заң арасында алтын 
көпір боласың. Қате айтылған 
бір сөз - қоғамды адастырады. 
Қоғам адасса, заң сақталмайды. 
Заң сақталмаса, хаос болады. 
Сондықтан, сот баспасөзінде 
жұмыс істейтін әр маманнан 
алғырлық, аңғарымпаздық, білім 
мен сауаттылық, жан-жақтылық 
талап етіледі.

Сот баспасөзінің бұдан басқа 
да ерекшеліктері өте көп. Мен 
соның ішінде  заң тілін қарапайым 
сөзге салып, халыққа  жеткізу - ең 
басты ерекшелігі деп есептедім. 
Өйткені, ол әркімнің-ақ қолынан 
келе бермейді. 

«Сөз өнері - дертпен тең». Осы 
орайда, сот жүйесінің қызметіне 
қалам тербеп жүрген барша 
әріптестеріме сәттілік тіледім!

Н.НҰРБАЙҚЫЗЫ,
Сот Әкімшілігінің 

Қызылорда облысы бойынша 
Департаментінің бас 

маманы

СОТ БАСПАСӨЗІНІҢ ЕРЕКШЕЛІГІ НЕДЕ?!

Бұрын осы сұрақты маған қойса, жауап бере 
алмаған болар едім. Ал, қазір айта аламын. Сот десе, 
адамдардың көз алдына бірден ауыр картиналар 
келеді. Түрі сұсты судья, жанұшыра айғайлаған 
дауыстар, жанардан ытқыған жас, темір тор...

К і т а п т а р д а н ,  г а з е т -
журналдардан оқығаным 
болмаса, мен сот тарихына терең 
бойламаппын. Ал, кешегі өткен іс-
шараларда Тәуелсіз Қазақстанның 
сот жүйесінің алғашқы кезеңі, 
қалыптасу барысындағы 
қ и ы н ш ы л ы қ т а р ,   ка д р 
жетіспеушілігі, ғимараттардың 
болмағаны, жалпы жағдайдың 
жоқтығы тереңінен айтылды. Оны 
тыңдап тұрған мен қандай қиын 
болса да, соттағы қызметінен 
бас тартпаған ардагерлеріміздің 
батырлығына ерекше тәнті 
болдым.

Қ а з і р  қ а л а м ы з д ы ң 
орталығындағы әсем ғимаратта 
облыстық сот орналасқан. Бірақ, 
оны сотқа оп-оңай бере салмаған 
екен. 2000-ші жылдардың басында 
облыстық соттың төрағасы 
болған М.Есжанов ағамыз бар 
күшін салып, сол кездегі Үкімет 
басшысының жеке қабылдауына 

барып, биліктің бір тармағы 
саналатын сотқа лайықты 
ғимарат беру мәселесін көтеріпті. 
Айтысыпты. Тартысыпты. 
Жүгіріпті. Қайтпапты. Ақыры, 
облыстық сот қуыстай ғана 
ғимараттан қала орталығындағы 
әсем ғимаратқа көшіріліпті. Не 
деген табандылық десеңізші?! Сол 
кезде ағамыз өжеттілік көрсетпесе, 
қазір қандай ғимаратта отыратын 
едік?!

Осыны ойлап тұрдым да, 
тағы да терең ойға батып кеттім. 
Қиындықпен, күш-жігермен қол 
жеткізген ғимаратымыз кешегі 
«қаңтар оқиғасы» кезінде адам 
танымастай жарамсыз күйге 
түскен жоқ па?! Бір-ақ сәтте 
еліміздің берекесін кетірген 
бүлікшілер облыстық соттың 
ғимаратын мүлдем жарамсыз етті. 
Әсем  ғимараттың сау-тамтығы 
қалмады. Жұмыс жасайтын жер 
жоқ. Көшіп-қону...

Мұндайда мықты дегеннің 
өзі абдырап қалуы мүмкін. Бірақ, 
Департамент басшысы Сағатбек 
Болатбекұлы ағайымыз батыл 
шешімдер қабылдап, бірден 
жөндеу жұмыстарына көшті. 
Барлық жұмысты ұйымдастырып,  
басы-қасында өзі жүріп, жөндеу 
барысына тікелей басшылық етті. 
Қайтпады. Күш-жігері салды. 
Ұжымның рухын көтерді. 

Нәтижесінде, қазір облыстық 
сот ғимараты бұрынғыдан 
да әсемденіп, заманға сай 
ж а с а қ т а л ы п ,  т о л ы қ т а й 
жаңартылған ғимаратқа айналды. 
Осындай батылдығы үшін 
ағайымызға алғысымыз ерекше. 
Осылардың барлығын ой елегінен 
өткізіп тұрдым да, бір сәтте  ішкі 
сезімдерім алай-дүлей болып 
кетті. 

Өйткені ,  қараңызшы, 
М.Есжанов ағамыз ғимаратты 
алуымыз үшін аянбай еңбек 
етсе, С.Сүлеймен ағамыз сын 
сәттерде бәрімізге рух беріп, 
дұрыс жол көрсетіп, ғимаратты 
қалпына келтіріп, түгелдей 
жаңартып шықты. Бұл жерде 
ағаларымыздың батыл іс-
әрекеттері бір-бірімен сабақтасып 
тұр.

Ал, біз ше?! Біз - қазір жаспыз. 
Ертеңгі күні осы кісілердің 
жасына жеткенде, бізден осындай 
батылдық шыға ма? Біз еліміздің 
ертеңі үшін батыл шешімдер 
қабылдай аламыз ба?! Айтысып-
тартысуға, күресуге жігеріміз, 
рухымыз жете ма? Жас буынның 
терең білімі мен өжет мінезі бар 
ма?!

Міне, іс-шаралар барысында 
мен осындай ойлармен арпалысып 
тұрдым... Не болса да, үміттерді 
ақтауымыз керек деп өзімді 
қайрадым. Бұл мерейтой ғана 
емес, аға буын мен жас ұрпақтың 
кездесуі. Үлкенді сыйлаудың 
үлгісі. Тарихты құрметтеудің, 
бағалаудың, қастерлеудің белгісі. 
Маған сотымыздың мерейтойы 
осындай әсер қалдырды. Ең қатты 
қуанғаным - өмірлік тәжірибесі 
мол аға-апалардың көзін көріп 
қалдым. Сөзін тыңдап қалдым. 
Мен үшін одан асқан өнеге 
жоқ. Ендігі жерде біз де аға-
апаларымыздың жолын лайықты 
жалғастыра білсек, ұрпақтар 
сабақтастығы дәстүрін сақтасақ 
екен деймін.

Н.НҰРБАЙҚЫЗЫ.

ҰРПАҚТАР САБАҚТАСТЫҒЫ 
ЖОҒАЛМАСЫН!

Облыстық сотымыздың 85 жылдық мерейтойынан 
кейін ерекше бір сезімде қалдым. Мерейтой аясында 
көптеген шаралар өткізілді. Ардагерлеріміз келді. 
Әсерлі естеліктер айтылды. Соның ішінде менің 
жүрегіме айрықша әсер еткені - облыстық соттың 
қазіргі ғимаратының тарихы болды. 

Семинарға департамент 
басшысының орынбасарлары 
Е.Бөрібаев және М.Асанова, 
бөлім басшылары, аудандық және 
оған теңестірілген соттардың 
әкімшілерінің басшылары мен 
мамандары қатысты. 

   М.Асанова семинар 
сабағын ашып, қатысушыларды 
күн тәртібімен таныстырып, 
мемлекеттік қызметті жетілдіру, 
мемлекеттік қызметшілердің 
білімін көтеру мәселелері 
бойынша баяндама жасап, 
бүгінде сот мамандарының 
біліктілігін арттыруға кең көңіл 
бөлініп отырғанын тілге тиек етті.  

Сонымен қатар, кадр бөлімінің 
бас маманы К.Ерманова өзінің 
баяндамасында мемлекеттік 
қызметшілер Әдеп Кодексінің 
нормаларын сақтап, тәртіп, 
адалдық қағидаларын қатаң 
ұстану керектігін айтып өтті. 

Ішкі қауіпсіздік бөлімінің 
аға сот приставы Ж.Қоңырбаев 
с ы б а й л а с  ж е м қ о р л ы қ 
тәуекелдерінің алдын алу 
мәселесі бойынша баяндама 
жасады. Семинарға қатысушылар 
өзара пікір алмасты. 

Қызылорда облыстық 
сотының баспасөз қызметі

СОТ МАМАНДАРЫНЫҢ ҚАТЫСУЫМЕН 
СЕМИНАР ӨТКІЗІЛДІ

Сот Әкімшілігінің Қызылорда облысы бойынша 
департаментінің ұйымдастыруымен мемлекеттік 
қызметті жетілдіру, мемлекеттік қызметшілердің 
білімін көтеру, Әдеп Кодексінің сақталуы, сыбайлас 
жемқорлық тәуекелдерінің алдын алу бағыты 
мәселелері семинар сабағы өткізілді. 

Қызылорда облысы Полиция 
департаментінің бастығы полиция 
генерал-майоры Аблазимов 
Махсудхан Нұғманұлы қоян-қол-
тық ұрыстан жүлдемен оралған  
қызметкерлерді қабылдап, 
жеңістерімен құттықтады. 

Ө с ке м е н  қ а л а с ы н д а 
қоян – қолтық ұрыстан 
ересектер арасында Қазақстан 
Республикасының турнирі өткен 
болатын. Аталмыш турнирге 
Қызылорда облысы Полиция 
департаментінің қызметкерлері 
қатысып, жүлделі оралды. 62 
кг салмақ дәрежесінде бағын 
сынаған ЖҚАЖ иснпекторы 
полиция аға лейтенанты Смағұл 
Ербол 3 орынды иеленсе, 64 кг 

салмақ дәрежесінде 2 орынды 
ЖҚАЖ инспекторы полиция 
лейтенанты Болат Айжан, 58 кг 
салмақ дәрежесінде сынға түскен 
ЖҚАЖ иснпекторы полиция аға 
лейтенанты Нұрмахан Ғайни 2 
орынды қанжығасына байлады.

Сонымен қатар, Астана 
қаласында ересектер арасында 
Белбеу күрес спорт түрінен өткен 
Қазақстан Республикасының 
чемпионатында Қызылорда 
облысы Полиция департаментінің 
Жылдам қимылдайтын арнайы 
жасағы саптық бөлінісінің 
инспекторы полиция аға 
лейтенанты Оразбай Арайлым 76 
кг салмақ дәрежесінде чемпион 
атанды.

ЖҮЛДЕГЕРЛЕРДІ ҚҰТТЫҚТАДЫ
Қызылорда облысы Полиция Департаментінің 

бастығы республикалық турнирде жүлделі орын 
алған қызметкерлерді құттықтады.

2024 жылдың 8 наурыз күні 
сағат 13:21 шамасында жолдасы 
қайнап тұрған шәйнекті үстіне 
төгіп жібергендігі жайында 
хабарлама келіп түседі. Аталған 
хабарлама бойынша полиция 
қызметкерлері аталмыш мекен 
- жайға барып зардап шеккен 
әйелді Облыстық көпбейінді 
аурухананың травмотология 
бөліміне орналастырып, әйел 
азаматшаның апасынан арыз-
шағым қабылдап,  заңды некедегі 
жолдасы М деген азаматқа 
қатысты ҚР ӘҚБтК-нің 73-бабы 
1-бөлігі хаттама толтырылып  
ескерту жазасы берілді. 

Сонымен қатар Қызылорда 
қалалық полиция басқармасының 
профилактикалық тізімдік 
есебіне Қорғау нұсқамасына 
алынды. 

Қазіргі таңда аталмыш 
отбасын аймақтық учаскелік 
полиция инспекторы апта сайын 

тексеріп өз бақылауына алып 
отыр. 

Сонымен қатар Қызылорда 
қалалық полиция басқармасы 
жергілікті полиция қызметі бөлімі 
әйелдерді зорлық зомбылықтан 
қорғау тобы  қызметкерлері 
«102» арнасына келіп түскен  
отбасы жанжалы болуда 
деген хабарламаларға талдау 
жұмыстарын жүргізіп, зәбір 
көрген азаматшалардың мекен-
жайларына барып әйелдермен 
әңгімелесіп, отбасындағы ер 
азаматтарға заң алдындағы 
жауапкершілікті түсіндіріп, 
профилактикалық жұмыстар 
жүргізуде. 

Қызылорда қалалық 
полиция басқармасы 

жергілікті полиция 
қызметі бөлімі әйелдерді 

зорлық зомбылықтан 
қорғау тобы

ОТБАСЫЛЫҚ  ЖАНЖАЛДЫҢ  
САНЫ  ӨСУДЕ

«8-наурыз халықаралық әйелдер күні» мерекесі. 
Яғни оттың басы, ошақ қасы, үйдің тыныс 
тіршілігінің берекесі болып танылатын әрбір әйел 
азаматы сол күні түрлі сый- сияпат алып, қошеметке 
ие болатын күн. Алайда қазіргі қоғамда  өз отбасында 
бұндай адами түсінікті білмей, отбасы жанжалын 
шығаратын да ер азаматтардың саны күн санап өсіп 
келеді. 

Оқу-жаттығуда қызметтік 
иттердің тарихы, түрлері және 
үйрету тәсілдері түсіндіріліп, 
жаттығу жұмыстары жүргізілді. 
Жаттығуға қатысушылардың 
бірі №60 мекеменің кинолог 
бақылаушысы Рахат Маратұлы 
бұл салаға келгеніне жыл 
толмады. Оқуын аяқтай 
сала, кинолог маман ретінде 
қызметке қабылданып, Мартин 
есімді серігімен бірге түрлі оқу-
жаттығуға қатысып келеді.

   Оқу-жаттығу кезінде 
қызметтік иттерді тыйым 
с а л ы н ғ а н  а й м а қ т а ғ ы 
негізгі жолақтарда із іздеу, 
сотталғандардың қашу кезіндегі 
жасырынған орындарын 
анықтау, мекемеге кірген және 
шыққан автокөліктерден тыйым 
салынған заттарды анықтау 
бойынша, сонымен қатар, 
қашуға әрекеттенген жағдайда 
сотталғанды ұстау және күзету 
кезіндегі іс-әрекеттерге шолу 
жасалды. 

Бұл  әрекет  ауызша 
түсіндіріліп, іс жүзінде әр 
маманнан қайталап көрсету 

талап етілді. Қазір 7 жастағы 
Мартин есімді көмекшіммен 
бірге жоспарға сай жаттығу 
алаңындамыз. Ерекше қасиетке 
ие көмекшім екеуміз аз 
уақытта тіл табысып, тыйым 
салынған заттардың мекеменің 
ішкі аумағына енуінің алдын 
аламыз. Бұл салада олармен 
жұмыс істеу қиын. Күшік 
кезінде мінезін әбден зерттеу 
қажет. Тінтуші жануарды осы 
мамандыққа үйрету – жас 
баланы тәрбиелеумен бірдей. 

О н ы  д а  а л д а й с ы ң , 
еркелетесің, тіпті ұрысып та 
аласың. Оларды күтіп, баптау 
біздің міндетіміз. Қызметке 
қырағылық осындай жаттығу 
кезінде байқалып, шыңдала 
түсеміз. Алдағы уақытта 5547 
ҰҰ кинолог бақылаушыларымен 
б і р і г і п ,  ма рд ы м д ы  і с 
тындырарымыз анық, - деді 
кинолог бақылаушы Рахат 
Маратұлы.

Бөлім қызметкерлері осы 
иттердің көмегімен тоқсан 
сайын бір рет тінту жұмыстарын 
жүргізеді.

ҚЫЗМЕТТІК ИТТЕР 
ОҚУ-ЖАТТЫҒУДАН ӨТТІ

Қызылорда облысы бойынша қылмыстық-атқару 
жүйесі департаментінің №60 мекемесі мен 5547 ҰҰ 
әскери бөлімінің кинолог бақылаушылары бірігіп, 
5547 әскери ротасында оқу-жаттығу өткізді.

Әлемде

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Тоқты
Тоқтыларға бүгін аса белсенді болған 

жөн. Болмашы сәтсіздіктерге мойымаңыз. 
Керісінше алға қойған мақсатыңызға 
қарай ұмтылыңыз.

Торпақ
Бүгінгі  күнді отбасыңызға 

арнағаныңыз жөн. Тіпті, қажет болған 
жағдайда демалыс алуыңызға болады. 
Отбасылық құндылықтар қашанда 
қымбат. Көптен бері қордаланған 
мәселелер өздігінен шешілмейді. 
Сондықтанда екінші жартыңызбен 
немесе сырлас досыңызбен ашық 
әңгімелескеніңіз жөн.

Егіздер
Сіздің адалдығыңыз беделіңіздің 

артуына көмектеседі. Алайда тым көп 
мақтанып кетпеңіз. Атқарған ісіңіз 
жемісті болады.

Шаян
Бүгін барынша сабырлық сақтап, 

кемеңгерлік қалпыңыздан таңбаңыз. 
Күннің қалай өтетіні өзіңізге тікелей 
байланысты болмақ. Отбасыңыздағы 
проблемаларды жинай бермей тезірек 
шешетін болыңыз. Қандайда бір шешім 
қабылдамас бұрын байыппен ойланып 
алыңыз.

Арыстан
Алдын ала ойланған жоспарыңыздан 

ауытқымаған жөн. Бұл жеке өміріңізде 
беделіңіздің артуына септігін тигізеді. 
Кешіңіз әдеттен тыс ерекше болмақ. Тек 
орайлы сәтті жіберіп алмаңыз.

Бикеш
Бикештер бұл күнді өздеріне арнаған 

жөн. Жұмыста/оқуда аса белсенді 
болудың да қажеті жоқ. Бүгін жеке 
жоспарыңыздан қалып қоюыңыз мүмкін. 
Оған бола көңіліңізді түсірмеңіз. Себебі 
кешкісін бұл оқылықтың орнын оп-оңай 
толтырып аласыз.

Таразы
Бұл күн таразылар үшін сәтті болмақ. 

Барлық жаңа бастамалары оң нәтиже 
береді. Тіпті отбасындағы түсініспеушілік 
өздігінен шешімін табады. Қуанып жүріп, 
бүгінге белгіленген кездесулерді ұмытып 
кетпеңіз.

Сарышаян
Өзіңізден көп нәрсені талап 

етесіз. Бұл қаталдықтың соңы жақсы-
лыққа апармайды. Сондықтан да 
өзіңізге кешіріммен қарап үйреніңіз. 
Сарышаяндар үшін күн жетістіктерге 
толы болмақ. Алайда шектен тыс 
қаталдығыңыз көңіл көтеруге мүмкіндік 
бермейді.

Мерген
«Әлін білмеген әлек болыпты» 

демекші қолыңыздан келмейтін іске 
бармаңыз. Әліптің артын бағыңыз. 
Жақындарыңызбен жақсы қарым-
қатынаста болған жөн. Олардың 
берген ақыл кеңестеріне көңіл бөлсеңіз 
артық болмас. Кешкі отырыстан бас 
тартқаныңыз жөн

Тауешкі
Бұл күн тауешкілер үшін өз-өзіне есеп 

беру күні болып табылады. Сондықтан да 
жаңа бастамалармен тоқтай тұру керек. 
Жанжалдардан бойыңызды алыс ұстаңыз, 
болмашы нәрселерге бола беделіңізге 
нұқсан келуі мүмкін. Әр қадамыңызды 
аңдып басыңыз.

Суқұйғыш
Суқұйғыштар үшін күн жаңалыққа 

толы болады. Өкінішке орай олардың 
барлығы пайдалы бола бермейді. Кей 
адамдар сіз ойлағандай әрекет жасамауы 
мүмкін. Оған бола көңіліңізді түсірмеңіз. 
Болашақта оның тиімді тұстарынан гөрі 
зияны көп болар еді.

Балықтар
Сіз үшін үлкен мүмкіндіктер есігі 

ашылатын болады. Асықпаңыз, саспаңыз, 
әр шешімді ойланып барып қабылдаңыз. 
Кім көрінгенге жеткен жетістігіңіз 
жайлы айта бермеңіз. Өкінішке орай 
сізде досыңыздан гөрі дұшпаныңыз көп. 
Осыны естен шығармаңыз.

25.03–31.03.2024

Жұлдызыңыз 
жарқырасын!

-Жеке кәсіпкерлер міндетті 
әлеуметтік  медициналық 
сақтандыруға өз пайдасы  үшін 
қанша төлем жасайды? 

-Жеке кәсіпкерлер мен жеке 
практикамен айналысатын азаматтар 
басқа да әлеуметтік аударымдармен 
қатар міндетті медициналық 
сақтандыруға белгіленген жарналарды 
төлейді.

2023 жылы осы санаттағы 
төлеушілер үшін жарналардың 
мөлшері ЕТЖ-ның 1,4 еселенген 
мөлшерінің 5%-ын немесе ай сайын 
5 950 теңгені құрады. (85 000*1,4)*5% 
= 5 950 теңге.

-Қалай төлейді? 
-Жеке кәсіпкер ретінде өзі үшін 

МӘМС төлемін екінші деңгейдегі 
банктің кез келген бөлімшесі арқылы, 
оның ішінде мобильді қосымшалар 
арқылы, сондай-ақ «Қазпошта» АҚ, 
Касса 24 және Qiwi әмиян өзіне-өзі 
қызмет көрсету терминалдары арқылы 
аударуға болады. Төлем коды (ТК) – 
122. 

Сіз ай сайын да, ұзақ мерзімге 
де алдын ала төлем жасай аласыз. 
2-3 жұмыс күні ішінде қаражаттың 
қайтарылуын міндетті түрде 
тексеріңіз. Егер ЖСН немесе 
аты-жөні, төлем сомасы дұрыс 
көрсетілмеген болса немесе 10 ЕТЖ-
дан асатын аударым базасы асып кет-
се, жарналар қайтарылуы мүмкін. 

-Жеке кәсіпкерлер ретінде 
жұмыс берушілер медициналық 
сақтандыруға қанша төлейді?

-Егер жеке кәсіпкердің жалдамалы 
қызметкерлері болса, онда олар жұмыс 
беруші ретінде төлемдер бойынша 
жауапты болады. Аударымдар 
(жұмыс берүші қаражаты есебінен) – 
қызметкерлердің жалақысының 3% 

мөлшерінде, бірақ 25 500 теңгеден 
аспайды. Жарналар (қызметкердің 
жалақысынан ұстап қалу) - 
қызметкерлердің жалақысынан 2% 
мөлшерінде, бірақ 17 000 теңгеден 
аспайды.

-Қалай төлем жасауға болады?
-Жеке кәсіпкер қызметкерлері үшін 

МӘМС төлемін банктің кез келген 
бөлімшесі, оның ішінде мобильді 
қосымшалар және «Қазпошта» АҚ 
арқылы аударуға болады. Төлем коды 
(ТК) - 121.

-Егер жеке кәсіпкер жеңілдік 
санатына кіретін болса, МӘМС 
үшін ақы төлеу қажет пе? 

-Жеке кәсіпкер өзі немесе 
оның жалдамалы қызметкерлері 
келесі санаттарда болған жағдайда 
жарналар мен аударымдарды 
төлемейді:

•	 балалар (18 жасқа дейінгі);
•	 зейнетақы төлемдерін 

алушылар, оның ішінде Ұлы Отан 
соғысының қатысушылары мен 
мүгедектері;

•	 «Алтын алқа», «Күміс 
алқа» алқаларымен наградталған 
немесе бұрын «Батыр Ана» атағын 
алған, сондай-ақ I және II дәрежелі 
«Ана даңқы» ордендерімен 
марапатталған көп балалы аналар;

•	 мүгедектер;
•	 орта, техникалық және 

кәсіптік, орта білімнен кейінгі, 
жоғары білім беру, сондай-ақ 
жоғары оқу орнынан кейінгі білім 
беру ұйымдарында күндізгі оқу 
нысанында білім алатын адамдар.

-Декреттік демалыстағы әйел 
жеке кәсіпкер болса, МӘМС үшін 
төлем жасауы керек пе? 

-Егер әйел жеке кәсіпкер болса, 
онда ол өзі үшін 5 950 теңге 

мөлшерінде белгіленген жарнаны 
төлейді. Бұл санаттағы әйелдер 
жеңілдік санатына кәсіпкерлік 
немесе еңбек қызметін жүзеге 
асырмайтын, табысы жоқ кезде 
кіреді. 

Егер жеке кәсіпкер жұмыс 
жасамаса (кірісі болмаса), онда 
салық органдарында кәсіпкерлігін 
тоқтата тұру үшін тиісті рәсімдерді 
жүргізу қажет.

-Егер жеке кәсіпкер зейнеткер 
немесе мүгедек болса,  ол 
медициналық сақтандыру үшін 
жарна төлеуі керек пе?

-  Жоқ. Мүгедектігі бар адамдар 
МӘМС жарналарын төлеуден 
толық босатылған азаматтардың 
жеңілдік санатына жатады, оның 
ішінде жеке кәсіпкер ретінде де. 
Сондай-ақ, Қазақстандағы қордан 
зейнетақы алушылар да МӘМС 
жарналарын төлеуден босатылды.

-Жеке кәсіпкерге МӘМС 
жарналарын төлемегені үшін 
өсімпұл салына ма?

-Иә. Төлем күнін қоса алғанда, 
мерзімі өткен әрбір күн үшін қайта 
қаржыландыру мөлшерлемесінің 
2,5 еселенген мөлшерінде өсімпұл 
есептеледі. 

Өсімпұлды болдырмау үшін 
жалдамалы қызметкерлері болса, 
жарналар мен аударымдарды 
уақтылы төлеу қажет. Есепті кезеңнен 
кешіктірмей, яғни кірістер төленген 
айдан кейінгі айдың 25-күнінен 
кешіктірмеу керек. 

-Жарналарды және (немесе) 
медициналық сақтандыру қорына 
аударымдарды төлеуден жалтарған 
жағдайда қандай шаралар 
қолданылады?

-Мемлекеттік кіріс органдары 
(салық комитеті) аударымдар мен 
жарналардың уақтылы және толық 
есептелуіне және аударылуына 
бақылау жүргізеді. 

Егер жеке кәсіпкер жарналарды 
және (немесе) аударымдарды төлеуден 
жалтарса, әкімшілік жауапкершілікке 
тартылады. 

Жұмыс берушiлердiң, жеке 
кәсiпкерлердiң, жеке нота риус-

тардың, жеке сот орындаушы ла -
рының, адвокаттардың, кәсi   би 
медиаторлардың мiндеттi меди цина-
лық сақ тандыруға аударымдарды және 
(немесе) жарналарды төлемеуi, уақ-
тылы және (немесе) толық төлемеуi 
– ескерту жасауға әкеп соғады.

Бір жыл ішінде ескерту қай-
таланған жағдайда айыппұл 
салынады. 

•	 Шағын кәсіпкерлік субъек-
тілеріне МӘМС төленбеген, уақтылы 
және (немесе) толық төленбеген 
аударымдар және (немесе) жарналар 
сомасының 20%-ы мөлшерінде 

•	 орта кәсіпкерлік субъек-
тілеріне-30% мөлшерінде

•	 і р і  к ә с і п к е р л і к 
субъектілеріне-50% мөлшерінде

-МӘМС жарналарын және/
немесе аударымдарын төлеу кезінде 
жеке кәсіпкер нені есте сақтауы 
қажет?

•	 Қаражаттың қайтарылмауы 
үшін алушының ЖСН мен аты-жөнін 
дұрыс көрсету керек;

•	 Міндетті түрде медициналық 
сақтандыруға  төлемдердің 
қабылдануын 2-3 жұмыс күн 
ішінде тексеру қажет. Егер төлем 
қайтарылған болса, онда дұрыс 
ақпаратты көрсете отырып, төлемді 
қайта жүргізу қажет;

•	 Есепті кезеңнен кешіктірмей 
салық органдарына есептілікті 
дайындау және тапсыру керек;

•	 Өз жұмыскерлерін МӘМС 
төлемінің аударылғаны туралы 
хабардар ету керек. 

   Сіздер үшін fms.kz ресми сайты, 
1414 байланыс орталығы, Qoldau 24/7 
мобильді қосымшасы және Telegram-
дағы SaqtandyryBot жұмыс істейді. 
Дәл осы құралдар сақтандырылу 
мәртебесін тексеруге мүмкіндік 
береді. Сондай-ақ электрондық 
үкіметтің egov.kz сайтындағы 
«Денсаулық сақтау» бөліміне өтіп, 
«Медициналық қызметтер туралы 
және МӘМС-ға аударылған сомалар 
туралы ақпарат» мемлекеттік қызметі 
арқылы медициналық сақтандыру 
жүйесіндегі өз мәртебеңізді тексеруге 
мүмкіндік бар.

ЖЕКЕ КӘСІПКЕРЛЕРДІҢ ҚАЙСЫСЫ 
МӘМС ЖАРНАЛАРЫН ТӨЛЕУДЕН БОСАТЫЛДЫ?

Қанша жеке кәсіпкер  міндетті әлеуметтік медициналық 
сақтандыру қорына төлем жасайды?  Олар өз қызметкерлері 
үшін қандай көлемде аударым жасайды және жеңілдік 
санатына кіретін жұмыскерлер үшін төлем жасай ма? Осы 
және басқа да сұрақтарға біздің тілшімізге «Әлеуметтік 
медициналық сақтандыру қоры» КЕАҚ Қызылорда облысы 
бойынша филиалының директоры Бақыт Исмаханбетов 
жауап берді.

МӘМС-КЕ АЛДЫН-
АЛА ТӨЛЕМДІ ҚАЛАЙ 
ЖАСАУҒА БОЛАДЫ? 
Көбінесе бұл сұрақпен Әлеуметтік медициналық 

сақтандыру қорының Қызылорда облысы бойынша 
филиалының мамандарына жүгінеді. Бас сарапшы Айгүл 
Аханова түсініктеме береді.

Төлем жасамас бұрын, мәртебеңізді және соңғы 
12 айдағы төлемдердің болуын тексеріңіз. Мұны 
Qoldau-24/7 мобильді қосымшасы, Telegram-дағы 
SaqtandyruBot арқылы немесе eGov.kz электрондық 
үкімет порталындағы жеке кабинет арқылы жасауға 
болады.

Үзінді көшірмеде сіз әр ай үшін төлемдерді жеке-
жеке көресіз. Егер сізде бірнеше төленбеген ай болса, 
сізге олар үшін әлдеқайда аз мөлшерде төлем жасап, 
мәртебені алу тиімді болады. Бірақ осыдан кейін 
мәртебеңізді жоғалтпау үшін ай сайын жарналарды 
төлеуді ұмытпаңыз. Егер сізде ешқандай төлем болмаған 
жағдайда, онда төлемді өткен жылға емес, алдағы 12 айға 
жасаған тиімді. МӘМС жарналарын екінші деңгейдегі 
кез келген банктердің мобильді қосымшалары, жылдам 
төлем терминалдары және «Қазпошта» филиалдары 
арқылы төлеуге болады.

Алдағы 1 жылға төлем жасағыңыз келсе, ағымдағы 
айдан бастап барлығы 12 айға жеке жеке әр айды, жылын 
көрсетіп төлеу керек. Егер ағымдағы айдың аяқталуына 
шамалы күндер қалса немесе осы айда медициналық 
көмекке жүгінуді жоспарламасаңыз, төлемді келесі 
айдан бастап жасаған жөн. Сонда Сіз бір жыл бойы 
сақтандырылған боласыз. Жүйе төлемдерді дұрыс 
есептеу үшін жарналар әр ай үшін бөлек төленеді. Төлем 
жасау кезінде ЖСН, төлем енгізілетін ай мен жылды 
дұрыс көрсету маңызды.

Сіз 12 айға төлемдерді бірден бір төлеммен төлеп 
тастай алмайсыз, өйткені жүйе әр ай үшін төлемді 
бөлек оқиды. Қате жіберген кезде мәртебені жоғалтпау 
үшін осы кезең үшін жарналарды қайтадан төлеуіңіз 
керек, ал қате төленген соманы қайтаруға болады. Қате 
төленген соманы қайтару «Азаматтарға арналған үкімет» 
мемлекеттік корпорациясына өтініш берген жағдайда 
жүзеге асырылады.

Жарналарды 3 жұмыс күні ішінде төлегеннен кейін 
жүйеге төлемдердің түсуін және мәртебенің берілуін 
тексеру қажет. Еске салайық, мұны Qoldau-24/7 мобильді 
қосымшасы, Telegram-дағы SaqtandyruBot немесе eGov.
kz сайтындағы жеке кабинет арқылы жасауға болады.

Төлем ұзақ уақыт бойы жүйеге түспесе, төлем кезінде 
қате жіберілген болуы мүмкін. Ең алдымен, тексерулерге 
енгізілген деректердің дұрыстығын қайтадан тексеру 
қажет. Содан кейін банкке қоңырау шалып, төлемнің бар-
жоғын біліңіз. Егер жоқ болса, «Азаматтарға арналған 
үкімет» мемлекеттік корпорациясына қоңырау шалыңыз, 
өйткені МӘМС жүйесіне барлық төлемдер Ұлттық 
банктегі арнайы шотқа түседі, содан кейін халыққа 
медициналық көмек Қор арқылы бөлінеді.

АИТВ-инфекциясы адамның 
иммун тапшылығы вирусынан 
туындайды және иммундық 
жүйені біртіндеп зақымдай береді. 
Адам ешқандай инфекциядан 
қорғана алмайтын болады. АИТВ-
жұқтырғандар бірнеше жыл бойы 
өзін сау сезініп, кәдімгідей өмір 
сүре береді және өздері білместен 
басқа адамдарға ау ру жұқтыру 
көзі болуы мүмкін АИТВ-инфек-
циясы-есірткіге тәуелділердің, 
секс индустрия қызметшілерінің, 
гомосексуа листердің ғана мәселесі 
емес. Кез-келген адам вирус жұқты-
руы мүмкін.

АИТВ төмендегі жолдармен жұғады:
1. Қан арқылы:
АИТВ-мен зақымданған донордың қанын 

құйғанда немесе мүшелері мен ұлпаларын 
салғанда. Қан тамырына есірткілерді енгіз ген 
кезде, ине мен шприцтерді бірге қолданғанда. 
Медициналық манипуляциялар кезінде за-
рар сыздандырылмаған құралдарды пайда-
лан ғанда. Татуировка мен пирсинг жасаған 
кез де зарарсыздандырылмаған құралдарды 
бір ге пайдаланғанда. Бөтен адамның ұста-
расын қолданғанда. Тату, пирсинг жасаған 
кезде, қырынғанда, маникюр, педикюр жасау 
ке зінде зарарсыздандырылмаған құралдар 
арқылы жұғуы мүмкін.

2.  Жыныстық қатынас арқылы: 
Қорғаныссыз (мүшеқапсыз)  жыныстық 

қатынас кезінде.
3. Анадан балаға жүктілік, босанғанда 

және емізген кезде:
АИТВ жұқпайды
Қол алысып амандасқанда, достық құ-

шақтасу мен сүйісу арқылы. Сантехникалық 
жабдықтар арқылы, бассейнге, душқа түскен 
кезде. Өндірістік және тұрмыста қолданылатын 
заттар (компьютер, ас-үйлік ыдыс-аяқтар және 
басқа құрал аспаптар ) арқылы, қоғамдық 
көлікте жұқпайды. 

Инфекциядан өзіңізді қалай қорғауға 
болады?

Есірткі тұтынудан бас тарту, тіпті бір реттің 
өзі ауру жұқтыру үшін жеткілікті. Мүшеқап 
пайдалану, тұрақты әрі сенімді серігің болғаны 
дұрыс болады. 

Ем-шараларды (ине салу, құлақ  тесу, тату 
жасау) арнайы мекемелерде жүргізу керек.

А. МУФТИЛДАЕВА
Шиелі филиалының мейірбикесі

АИТВ ЖАЙЛЫ БІЛЕ ЖҮРІҢІЗ

2024 жылғы ІI тоқсанда Қаракеткен ауылдық округі 
әкімі аппаратында ауылдық округ әкімінің азаматтарды 
және заңды тұлғалардың өкілдерін, оның ішінде аппарат 

қызметкерлерін қабылдау кестесі
№ Жеке қабылдауды 

жүргізетін адамның 
(тегі, аты, әкесінің аты)

Жеке қабылдауды 
жүргізетін адамның 

лауазымы

Жеке қабылдау күні 
мен уақыты

Қабылдау 
мерзімі

1 2 3 4 5
1 Тоқтаров Аділ 

Тоқтарұлы
Ауылдық округ әкімі Сейсенбі, жұма 

күндері сағ: 15:00-
17:00 аралығы

Апта сайын


